
Odlazni studenti

UNIVERZITET „DŽEMAL BIJEDIĆ“ U
MOSTARU BILJEŽI RAST UPISA OD
14%

SARAJEVO EUROPEAN
OPEN 2026
MEĐUNARODNI SAMIT
BOŠNJAČKE MLADEŽI U
ISTANBULU 2026

Univerzitet „Džemal Bijedić“ u Mostaru u prvom

upisnom roku za akademsku 2026/2027. godinu

upisao je 14 posto više studenata u odnosu na isti

period prethodne akademske godine. Najveći interes

među novim studijskim programima zabilježen je za

Elektrotehniku na Mašinskom fakultetu, Arhitekturu

na Građevinskom fakultetu, Digitalnu komunikaciju i

PR na Fakultetu humanističkih nauka te

Kozmetologiju, koja se izvodi kao zaseban

univerzitetski studij. Rast broja upisanih studenata

zabilježen je i na studijima Logopedija, Farmacija i

Zdravstvena njega, gdje je broj upisanih studenata u

odnosu na prethodnu akademsku godinu povećan i do

60 posto. Veći broj upisanih studenata u odnosu na

prethodnu akademsku godinu zabilježen je i na

Ekonomskom fakultetu, Pravnom fakultetu i

Nastavničkom fakultetu.

BIP EUC STARTUP
ACADEMY & COMPETITION

REGIONALNA LJETNA

Student Nastavničkog fakulteta Univerziteta „Džemal Bijedić“ u

Mostaru Mustafa Hebib osvojio je zlatnu medalju u kategoriji do 81 kg

na Sarajevo European Openu 2026, takmičenju Evropske džudo unije.

Mustafa je do zlatne medalje stigao nakon pobjeda u preliminarnim

borbama, a u finalu je nakon više od pet minuta borbe u „golden

scoreu“ savladao ruskog reprezentativca Akromana Parchieva. Za

Mustafu je ovo prva zlatna medalja na turniru iz Open kategorije.

Prethodno je na Sarajevo Openu osvojio dvije bronzane medalje, a

bronzana odličja osvojio je i na Open turnirima u Casablanci i Zouk

Mikaelu. Najavio je učešće na jednom od Grand Slam ili Grand Prix

turnira, s ciljem osvajanja bodova za svjetsku rang-listu i kvalifikacije

za Olimpijske igre.

Delegacija Univerziteta „Džemal Bijedić“ u Mostaru, predvođena

rektoricom prof. dr. Alenom Huseinbegović, učestvovala je na

Međunarodnom samitu bošnjačke mladeži, koji je održan od 7. do 11.

augusta 2026. godine u Istanbulu. Samit je organizovalo Udruženje

Türkiye Bosna Sancak, uz partnerstvo Univerziteta „Džemal Bijedić“ u

Mostaru, a okupio je mlade iz 20 zemalja, uključujući studente

Univerziteta „Džemal Bijedić“ u Mostaru, kao i predstavnike

diplomatskog, političkog, akademskog, kulturnog i sportskog života.

Tokom Samita razgovaralo se o temama vezanim za korijene i identitet

Bošnjaka, bosanski jezik i kulturu, obrazovanje, kao i ulozi mladih u

oblikovanju budućnosti. Kao jedan od rezultata Samita dogovorena je

organizacija Ljetne škole, koja će biti održana od 30. augusta do 6.

septembra 2026. godine na Univerzitetu „Džemal Bijedić“ u Mostaru.

Učešće Univerziteta „Džemal Bijedić“ u Mostaru na Međunarodnom

samitu bošnjačke mladeži predstavlja još jedan korak ka povezivanju

mladih i akademske zajednice, razmjeni znanja i iskustava te jačanju

saradnje između Bosne i Hercegovine i Republike Turske.

MEĐUNARODNI SAMIT BOŠNJAČKE MLADEŽI U
ISTANBULU 2026 By IROUNMO

U prostorijama Ekonomskog fakulteta Univerziteta „Džemal Bijedić“ u

Mostaru održan je program Međunarodne ljetne škole „Mojoj BiH“ 2026,

koja je okupila 120 učenika i studenata iz Bosne i Hercegovine, Srbije,

Hrvatske, Crne Gore, Sjeverne Makedonije, Turske, Švicarske, Albanije i

Finske. Učesnike su dočekali predstavnici Univerziteta i Unije

studenata, među kojima prorektorica za nauku i naučno-istraživački

rad prof. dr. Amela Piralić, dekan Ekonomskog fakulteta prof. dr. Goran

Ćurić, prof. dr. Veldin Ovčina, predsjednik Unije studenata Amar

Obradović i studentica Ajla Keskin. Centar Litteratus realizuje ljetnu

školu u saradnji s Univerzitetom „Džemal Bijedić“ u Mostaru, a program

obuhvata edukativne aktivnosti, naučno-istraživački rad, umrežavanje

mladih i upoznavanje s kulturno-historijskom baštinom Bosne i

Hercegovine.

Tim Atlas, koji čine studenti Univerziteta „Džemal Bijedić“ u Mostaru, osvojio je prvo

mjesto na BIP EUC Startup Academy & Competition, održanom na Evropskom

univerzitetu na Kipru u organizaciji Sunrise Alliance. Na petodnevnom programu

učestvovala su 24 tima sa devet evropskih univerziteta. Studenti su kroz radionice i

mentorske sesije razvijali startup ideje i predstavljali ih međunarodnom žiriju.

Univerzitet „Džemal Bijedić“ predstavila su dva tima. Pobjednički tim Atlas činili su

Dino Burić (Fakultet informacijskih tehnologija), Adelisa Marić (Ekonomski fakultet) i

Amina Šarić (Studij Poslovna informatika). Predstavili su AI virtualnog asistenta koji

putem kamere prati držanje zaposlenih i upozorava na nepravilno sjedenje,

udaljenost od ekrana i druge uslove rada. Tim Mindly, u sastavu Lejla Nezirović,

Amar Obradović i Nejra Zaklan, predstavio je health-tech platformu namijenjenu

osobama s demencijom i njihovim porodicama. Tim se plasirao među prvu trećinu

najbolje rangiranih učesnika. Studenti su na takmičenju učestvovali uz pratnju više

asistentice Sare Kljajić, MA, koja je bila i jedna od predavačica na ljetnoj školi. U

pripremi timova učestvovali su i prof. dr. Aida Brkan Vejzović, prof. dr. Denis Mušić i

viša asistentica Merima Ćupina, MA.

Studentice Pravnog fakulteta Univerziteta „Džemal Bijedić“ u Mostaru,

Lamija Selimović i Ela Dulić, učestvovale su na Regionalnoj ljetnoj školi

ljudskih prava za studente i studentice pravnih fakulteta, koju je

organizovalo Vijeće Evrope, a koja je održana od 6. do 10. jula 2026.

godine u Trebinju. Program škole bio je posvećen savremenim

izazovima u oblasti ljudskih prava, s posebnim fokusom na digitalno i

seksualno nasilje nad ženama. Kao završnu aktivnost Regionalne ljetne

škole, učesnici su učestvovali u simulaciji suđenja pred Evropskim

sudom za ljudska prava, kroz koju su imali priliku primijeniti stečena

znanja i dodatno razviti praktične vještine u oblasti zaštite ljudskih

prava.

